
Numru 19/2005

lI-Pulizija
(Sp Raymond Cassar)
VS
Emanuel Sciberras, iben John,
imwieled il-Mellieha fit-3 ta’ settembru, 1955

[I-Qorti,

Rat |-atti tal-kompilazzjoni kontra l-imputat —

1. talli f'dawn il-Gzejjer, fil-kwalita’ tieghu personali u\jew
fil-kkwalita’ tieghu ta’ direttur, proprjetarju u\jew
amministratur tal-fond ‘Christian Bar and Restaurant’, Triq
iI-Marfa, Ghadira, limiti tal-Mellieha, bejn I-10 ta’
settembru, 1998 u it-28 ta’ awissu, 2004 b’diversi
azzjonijiet maghmulin fi zminijiet differenti u li jiksru I-
istess dispozizzjonijiet tal-ligi u li gew maghmula
b’risoluzzjoni wahda, b’mezzi garrieqa li bihom wiehed
seta’ kellu l-uzu jew il-konsum illegittimu ta’ kurrent
elettriku, ikkometta serq ta’ kwntita’ ta’ elettriku li

jammonta ghal tlett telef u erbgha u hamsin lira maltin
(Lm3,054), liema serq hu kkwalifikat bil-mezz, bil-hin u bl-
ammont ghad-dannu tal-Korporazzjoni Enemalta;

2. talli fl-istess zmien, lok u ¢irkostanzi ghamel hsara fil-
makkinarju u\jew fil-gumni ta’ I-elettriku u\jew ikkaguna telf
ta’ kurrent elettriku u ghamel hsara jew kisser xi parti mill-
meter tal-elettriku u\jew is-sigilli tieghu, u\jew xi parti minn
xi apparat u\jew gumni uzati fil-provvista ta’ I-elettriku jew
is-sigilli tieghu, u cioe’ arlogg ta’ I-elettriku tal-ghamla
‘Iskra’ li ghandu n-numru tas-serje 18540286, liema hsara
ma tiskorriex il-hnamsa u sebghin lira maltin (Lm75) ghad-
dannu tal-Korporazzjoni Enemalta.

Rat in-nota tal-Avukat Generali tat-18 ta’ mejju, 2005 fejn
iddikjara li wara li ra I-atti tal-kompilazzjoni kontra |-imputat
u billi jidhirlu li tista’ tinsab htija jew htijiet taht dak li hemm
mahsub —

a. fl-artikolu 18, 261(b)(e)(f), 263, 267, 270, 278 u 279 tal-
Kodic¢i Kriminali; u

b. fl-artikolu 18, 326(1)(f) u 533 tal-Kodic¢i Kriminali;
baghat lura I-atti lil din il-Qorti sabiex tiddecidi fuq I-akkuza
ta’ din il-htija jew htijiet barra kull ¢irkostanza ohra.

Rat il-verbal tas-seduta tal-15 ta’ gunju, 2005 fejn I-
imputat ta I-kunsens tieghu biex dan il-kaz jigi trattat bi
pro¢edura sommarja.

Semghet il-provi nkluza x-xhieda ta’ I-imputat bil-
gurament.

Semghet lill-avukat ta’ I-imputat u lill-prosekuzzjoni.
Ikkunsidrat,

[l fit-28 ta’ awissu, 2004 impjegati tal-Korporazzjoni
Enemalta marru fir-restaurant hawn fugq imsemmi biex
jaghmlu ‘surprise inspection’. Meta marru hemm sabu li |-
meter tad-dawl kien imbaghbas. Dan kien meter ‘three
phase’ u meta gie spezzjonat |-espert tal-Qorti sab li fuq il-
‘vellow phase’ ma kienx ged idur u meter infetah il-meter
instab li |-lag tal-voltage kienet mibdula u mgabbda fuq il-
plastic u b’hekk il-‘yellow’ ma kienx jimmarka.

[lli I-impjegati tal-Korporazzjoni Enemalta fuq I-iskorta ta’
dan il-fatt ghamlu stima tal-konsum li seta’ gie mehud
illegalment u waslu ghall-ammont ta’ Lm3,054.

[lli I-imputat offra x-xhieda tieghu u ¢ahad li hu baghbas
dan il-meter tad-dawl u ma jafx kif seta’ gara dak li hemm
fuq spjegat.

[lli I-imputat, permezz tal-avukat tieghu, irrileva li I-istima li
giet ezebita u li fugha nhadem I-ammont ta’ Lm3,054
mhiex ezatt ghaliex il-perjodu komparat mhux I-istess u
dan ir-restaurant kien ikollu inqas bejgh fix-xitwa milli fis-
sajf. L-istima giet mahduma bix-xhur tax-xitwa u dan gie
komparat max-xhur tas-sajf. Ghalhekk, konsegwenza ta’
dan il-metodu ta’ kalkolu I-Korporazzjoni kienet ged
tippretendi I-ammont ta’ Lm3,054.

[lli mill-provi prodotti jirrizulta minghajr dubju li I-meter tad-
dawl in kwistjoni gie mbaghbas. Ghalkemm, I-imputat
¢ahad li hu wettaq dan it-tbaghbis I-oneru tal-prova hi fuqu
u din il-Qorti mhiex tal-fehma li hu rnexxielu jelgheb il-
presunzjoni mposta mill-Ligi. Min-naha l|-ohra |-
valutazzjoni tal-Korporazzjoni Enemalta hi ec¢essiva u
ghalhekk din il-Qorti ged tistabillixxi li I-ammont ta’ dawl li
gie misruq fil-valur ta’ elf lira maltin (Im1,000). Jigi rilevat
li ma saret ebda prova dwar il-hsara li saret fuq il-meter
tad-dawl meritu ta’ din il-kawza.

Ghaldagstant, ma ssibx lill-imputat hati tat-tieni akkuza
migjuba kontra tieghu u ghalhekk tilliberah mill-istess
akkuza. lIssibu hati tal-ewwel akkuza migjuba kontra
tieghu fl-ammont ta’ elf lira maltin (Lm1,000). Rat I-artikoli
18, 261(b)(e)(f), 263, 267, 270 u 278(1)(2)(3) tal-Kodi¢i
Kriminali. Ma tikkundannahx ghal piena ta’ prigunerija
izda tilliberah taht il-provvedimenti tal-artikolu 22 tal-
Kapitolu 446 tal-Ligijiet ta’ Malta bil-kondizzjoni li ma
jaghmilx reat iehor fi zmien sena mil-lum. Minbarra dan,
rat |-artikolu 24 tal-Kapitolu 446 tal-Ligijiet ta’ Malta u
tordna lill-imputat li jhallas lill-Korporazzjoni Enemalta s-
somma ta’ elf lira maltin (Lm1,000) fi zmien sitt xhur mil-
lum. Rat l-artikolu 533 tal-Kodici Kriminali u tikkundanna

lill-imputat i jhallas is-somma ta’ tnejn u sebghin lira
maltin u sebgha u hamsin ¢entesimu (Lm72.57) spejjez
inkorsi fil-hatra ta’ perit fl-atti ta’ din il-kawza.

< Sentenza Finali >

